
Адл ила олам юзин обод қил!

Куч — адолатда

Тарих тилсимлари

инсоннинг шаъни ва қадр-қиммати 
дахлсизлиги кафолатларини янада 

такомиллаштиришга қаратилган

ЯНГИ ҚОНУН

Миллий туризм 
брендини яратиш – 

ЗАМОН ТАЛАБИ

Моҳият

Жамиятимиз мақсади

Дунёга машҳур ёзувчилар 
ҳаётида ижод жараёни, бади-
ий асар қаҳрамонлари тақдири 
билан боғлиқ кўплаб ғаройиб 
воқеа лар учрайди. Масалан, 
баъзи ёзувчилар ўзлари ярат-
ган қаҳрамонга шунчалик меҳр 
қўйганки, охир-оқибат асар яку-
нида қаҳрамонининг тақдири 
фожиали тугашидан қаттиқ из-
тиробга тушишган. Бунга дунё 
адабиё ти тарихидан кўплаб ми-
соллар келтириш мумкин.

Масалан, буюк адиб Абдулла 
Қодирий “Ўткан кунлар” рома-
ни қаҳрамони Кумушнинг ўлимидан қаттиқ қайғурган, 
ҳатто ўзини тутолмай йиғлаган.

Бу тўғрисида адибнинг ўғ ли Ҳабибулло Қодирийнинг 
“Отам ҳақида” китобида батафсил ҳикоя қилинган.

Қуйида ушбу китобнинг айрим бобларини эътибо-
рингизга ҳавола этишни лозим топдик.

(Давоми 4-бетда) 

1998 йил 29 августдан чиқа бошлаган.

2025 йил
18 апрел,

жума
№ 16 (1050)

Мамлакатимизда фуқароларнинг ҳуқуқ ва эркинликла-
рини ҳимоя қилиш кафолатлари янада такомиллаштирил-
моқда. Жумладан, қийноққа солиш ва бошқа шафқатсиз, ғай-
риинсоний ёки қадр-қимматни камситувчи муомала ҳамда 
жазо турларини қўллаш ҳолатларига мутлақо йўл қўймас-
лик мақсадида кенг кўламли ишлар амалга оширилмоқда.

Абдулҳаким 
ЭШМУРОДОВ,

Олий Мажлис Сенати 
Суд-ҳуқуқ масалалари 
ва коррупцияга қарши 

курашиш қўмитаси раиси

Қаҳрамон МИРСАФОЕВ,
Тошкент шаҳар суди 

жиноят ишлари бўйича 
судлов ҳайъати судьяси

Шу маънода Олий Мажлис 
Сенатининг бешинчи ялпи маж
лисида сенаторлар томонидан 
“Жиноят ишини юритиш чоғи-
да қамоқда сақлаш тўғрисида”-
ги Ўзбекистон Рес публикаси 
Қонунига қамоққа олинганлар-
га нисбатан қийноққа солиш 
ҳолларининг олдини олишга 
қаратилган қўшимча киритиш 
ҳақида”ги қонун маъқулланга
нини алоҳида таъкидлаш жоиз. 
Чунки аслида ҳам, қамровдор 
ислоҳотларимиз, аввало, инсон 
ҳуқуқлари ва манфаатларини 
таъминлашга қаратилгандир.

(Давоми 3-бетда) 

Бутун жаҳон туризм ва сай
ёҳлик ташкилотининг маълу
мотларига кўра, соҳада 292 
миллиондан зиёд иш ўрни 
яратилган бўлиб, уларнинг 
жаҳон иқтисодиётидаги ҳис
саси 7,6 триллион долларни, 
ялпи ички маҳсулот ҳажми

даги улуши эса, 10,2 фоизни 
ташкил этмоқда. Кейинги ўн 
йилликда ушбу соҳа бутун 
дунё бўйлаб 120 миллион ки
шини иш билан таъминлаши 
кутилмоқда.

(Давоми 3-бетда) 

Жаҳон иқтисодиётида туризм аҳолининг турмуш да-
ражасини ошириш ва иш билан бандлигини таъминлаш, 
юқори даромад келтириши билан бир қаторда, ижти-
моий аҳамиятининг янада ортиб боришига кўра, жадал 
суръатлар билан ривожланиб бораётган соҳа сифати-
да муҳим аҳамият касб этмоқда.

ҚОДИРИЙНИ 
йиғлатганКумуш

Қонунчиликдаги 
янгиликлар

Олий Мажлис Қонунчилик палатасининг навбатдаги 
мажлиси бўлиб ўтди. Унда бир қатор қонун лойиҳалари 
муҳокамалар марказида бўлди.

ИНСОН ШАЪНИ, ҚАДР-ҚИММАТИ — 
ОЛИЙ ҚАДРИЯТ

Дастлаб депутатлар “Ўз
бекистон Республикасининг 
айрим қонун ҳужжатларига 
ўзгартириш ва қўшимчалар 
киритиш тўғрисида”ги қонун 
лойиҳасини иккинчи ўқишда 
кўриб чиқдилар.

Мамлакатимизда шахс

нинг ҳуқуқ ва эркинликла
рини суд орқали ишончли 
ҳимоя қилиш, унинг шаъни 
ва қадр-қиммати дахлсиз
лигини таъминлаш соҳаси
да мустаҳкам ҳуқуқий асос-
лар яратилган.

(Давоми 2-бетда) 

Парламент фаолияти

ЯНГИ СТРАТЕГИК ШЕРИКЛИК ДАВРИГА ДАДИЛ ҚАДАМ
Сўнгги ўн кунликда бутун дунё 

нигоҳи Ўзбекис тонга қаратилди.  
Чунки Самарқандда бўлиб ўтган 
“Марказий Осиё – Европа Итти-
фоқи” биринчи саммити, пойтах-
тимизда бўлиб ўтган Парламент-
лараро Иттифоқнинг 150-юбилей 
Ассамблеяси глобал миқёсдаги 
муҳим сиёсий ва стратегик воқе-
ликлар сифатида мамлакатлари-
миз ва минтақаларимиз ўртаси-
даги алоқалар ривожланиши учун 
янада катта аҳамият касб этиб, 
янги босқичга чиқди.

судтомонидан
ундирибберилди

Ўнбешйил“кечиккан”
КОМПЕНСАЦИЯ

Қонун кўмаги

Бундан анча йил муқаддам, аниқроғи, 2009 йил 29 август да 
қабул қилинган Чуст туман ҳокимининг 338-сонли қарорида 
Чуст шаҳрида кўчаларни кенгайтириш ва ободонлаштириш 
ишларини амалга ошириш белгиланган. Ушбу қарорга асо-
сан, шаҳарнинг “Сероб” маҳалласида яшовчи Фахриддин Нус-
ратовнинг 2 хонали яшаш уйи ва бошқа бинолари ҳам бузи-
лиши лозим эди. Шу боис Ф.Нусратовга огоҳлантириш хати 
берилади.

(Давоми 2-бетда) 

Йўл іаракати хавфсизлиги:
Шарҳ

жаримабалларибелгиланишинингмоҳиятивааҳамияти
Ҳар йили дунё бўйлаб минглаб йўл-транспорт 

ҳодисалари содир бўлиб, йўл ҳаракати қатнашчи-
лари ҳаётига жиддий хавф солади. Ушбу ҳодиса-
лар нафақат одамларнинг саломатлиги ва ҳаёти-
га салбий таъсир кўрсатади, балки мамлакатлар 
иқтисодиётига ҳам катта зарар етказади.

(Давоми 2-бетда) 

Одам савдосига қарши курашиш 
ва муносиб меҳнат масалалари 

муҳокама қилинди

Сўнгги йилларда Европа Иттифоқи 
билан ўзаро ҳамкорлик янада мус-
таҳкамланди. Кейинги 7 йилда Марка
зий Осиё мамлакатларининг Европа 
Иттифоқи билан ўзаро товар айлан
маси ҳажми бир неча баробар ўсиб, 54 
миллиард еврога етди. 

Европа тикланиш ва тараққиёт бан
ки экспертлари ҳисоб-китобларига 
кўра, Марказий Осиёда минтақавий 
ялпи ички маҳсулотнинг ўсиши бу йил 
олти фоизгача етади. Бу бошқа мин
тақалардаги ўртача кўрсаткичдан се
зиларли даражада юқоридир. 

3-4 апрель кунлари қадимий ва 
нав қирон Самарқанд шаҳри халқаро 
аҳамиятга эга муҳим ва истиқболли 
жараёнлар, музокаралар майдонига 
айланди. 

Саммитда икки минтақа ўртасидаги 
кўп қиррали муносабатлар ва амалий 
ҳамкорликни ривожлантириш истиқ
боллари кўриб чиқилди. Аҳамиятли 
томони, ушбу йирик анжуман биринчи 
марта минтақадаги етакчилар ва Ев
ропа Иттифоқининг юқори даражада
ги вакилларини бир жойга жамлади. 
Давлатимиз раҳбари ушбу учрашувни 
“Марказий Осиё учун тарихий имкони
ят” дея таъкидлади.

Бугун дунё саҳнида давом этаётган 
турли можаролар, геосиёсий зиддият
лар, жаҳон сиёсати ва иқтисодиёти
даги хавфли силжишлар хавотирли, 
албатта. Шу билан бир қаторда, глобал 
иқлим ўзгариши билан боғлиқ муаммо
лар юзага чиқмоқда. Буларнинг барча
си инсоният тақдирига бевосита дахл
дор. Шундай мураккаб шароитда ҳеч 
бир мамлакат ёлғиз, бошқа давлатлар 
билан ўзаро ҳамкорликсиз ушбу глобал 
хавф-хатарларни четлаб ўтолмайди. 

Шу маънода “Марказий Осиё – Ев-
ропа Иттифоқи” биринчи саммити 
глобал масалаларни ҳал этишда, мин
тақалараро ҳамкорликни ривожланти
ришда муҳим босқич бўлди. Зеро, са
марали халқаро ҳамкорлик дунёнинг 
барқарор тараққиёти учун энг муҳим 
омилдир.

Ушбу нуфузли сиёсий-дип ломатик 
тадбир доирасида ўтказилган кели
шувлар нафақат икки минтақа ўрта
сидаги кўп томонлама ҳамкорликни 
ривож лантиришга хизмат қилади, бал
ки бу жараён бир қатор глобал масала

лар ечими учун ҳам йўл очади. 
Саммитни кузатар эканмиз, шуури

мизда гавдаланган биринчи таассурот 
шундан иборатки, минтақавий интегра
ция жараёнлари янада кучайди. Мин
тақалар ўртасидаги инвес тициявий 
ҳамкорликни кенгайтириш, сармоя-
лар ва савдо айланмасини ошириш, 
“яшил” энергетика, рақамлаштириш, 
логистика ва қишлоқ хўжалиги соҳала
рида қўшма лойиҳалар, фан, таълим 
ва маданият йўналишларида ҳамкор
ликни кучайтириш билан боғлиқ бир 
қатор муҳим масалаларни анъанавий 
шерикчилик асосида ҳал этишга кели
шиб олинди.

Бошқача айтганда, Самар қанд сам
мити икки минтақа ўртасидаги иқтисо
дий ва сиёсий мулоқотга янги туртки 
берди. Икки минтақа тарихда биринчи 
марта тенг мақомда бир-бири билан 
юзлашди. 

Саммитда муҳокама марказига қў-
йил ган ташаббус лар стратегик хусуси
ятга эга. Ташқи иқтисодий алоқаларни 
янада ривожлантириш, минтақалар ин

фратузилмасини ку чайтириш, глобал 
таъминот занжирларининг тикланиши 
учун муҳим. Масалан, биргина иқтисо
дий алоқаларнинг мус таҳкамланиши 
тўғридан-тўғри хорижий инвестиция 
оқимини рағбатлантириш, минтақа
нинг рақобатбардошлигини ошириш, 
минг-минглаб иш ўринлари яратишга 
ҳисса қўшади, деб ўйлайман. 

Самарқанд саммити минтақалар 
учун катта дипломатик ютуқдир. Шу
нингдек, бу барқарор ўсиш учун янги 
имкониятлар очади ҳамда минтақа
нинг иқтисодий, ижтимоий ва экология 
соҳаларидаги тараққиёт илдизларини 
мустаҳкамлайди.

Айни чоғда, 5-9 апрель кунлари Ўз
бекистон яна бир сиёсий-дипломатик 
моҳиятга эга анжуманга мезбонлик 
қилди. Ўз сафида 181 та миллий пар
ламент ва 15 та минтақавий уюшма
ни бирлаштирган Парламентлараро 
Иттифоқнинг Ас самблеяси Марказий 
Осиё тарихида биринчи маротаба 
пойтахтимизда ўтказилгани мамлака
тимиз, хусусан, Марказий Осиёнинг 
глобал сиёсий жараёнга интеграция
лашувида муҳим қадам бўлди.

Бу парламентлар ўртасидаги алоқа
ларнинг кенгайиши, дунё да тинчлик 
ва де мок ратия ни мустаҳкамлаш мақ
садларининг бир нуқтада бирлашиши 
учун қулай майдон яратди. 

Президентимиз Шавкат Мирзиёев 
Парламентлар аро Иттифоқнинг 
150-юбилей Ассамблеяси очилиши
даги нутқида, аввало, Ўзбекистонда 
амалга оширилаётган демократик 
ислоҳотлар ҳақида тўхталиб, инсон 
ҳуқуқлари ва эркинлик ларини таъ
минлаш, қонун ус туворлигини мус-
таҳкамлаш ва давлат бошқарувини 
халққа яқинлаштириш — Ўзбекис тон 
тараққиётининг асосий йў налиш-
ларидан бири эканини таъкидлади.

(Давоми 2-бетда) 

Мамлакатимизда одам 
савдосига қарши курашиш, 
ундан жабрланган шахслар-
ни ҳар томонлама ҳимоя 
қилиш, муносиб меҳнат та-
мойилларини илгари суриш 
борасида Президентимиз 
бошчилигида тизимли ис-
лоҳотлар амалга оширилди. 
Муҳими, ушбу соҳада аниқ 
натижаларга эришилмоқда.

Бу борадаги мамлакатимиз 
тажрибаси халқаро миқёсда 
ўрганиш ва қўллаш учун му
ваффақиятли модель сифа
тида қаралаётгани Халқаро 
меҳнат ташкилоти томонидан 
эътироф этилган. 2024 йил 
июнь ойида Ўзбекистон Халқа
ро меҳнат ташкилотининг Маъ
мурий кенгашига сайлангани 
бунинг ёрқин ифодасидир. 

Одам савдосига қарши ку
рашиш ва муносиб меҳнат 
масалалари бўйича миллий 
комиссиянинг нав батдаги 
йиғилишида ушбу йўналишда
ги ишларни янада такомил
лаштириш, йўл қўйилаётган 

айрим камчиликларни барта
раф этишга эътибор қаратил
ди. 2024 йил давомида амалга 
оширилган ишлар, кўрилган 
чоралар, сақланиб қолаётган 
масалалар ҳамда 2025 йилга 
режалаштирилган устувор ва
зифалар муҳокама қилинди.

Ўзбекистон Республикаси 
Олий Мажлиси Сенати  Раи си,   
Одам савдосига қарши ку
рашиш ва муносиб меҳнат 
масалалари бўйича миллий 
комиссия раиси Т.Норбоева 
бош қарган мажлисда одам 
савдосига қарши курашиш ва 
муносиб меҳнат масалалари 
соҳасида 2024 йилда амалга 
оширилган ишлар, соҳада
ги мавжуд муаммолар ҳамда 
уларни бартараф этиш маса
лалари муҳокама қилинди. 

Бу йўналишда миллий қо
нунчилик ва ҳуқуқни қўллаш 
амалиёти такомиллаштирил
ди. Одам савдосига қарши 
курашиш ва муносиб меҳнат 
тамойилларини кенг жорий 
этишнинг ташкилий ва амалий 

чора-тадбирлари кучайтирил
ди. Аҳолининг одам савдоси ва 
муносиб меҳнат масалалари 
бўйича хабардорлиги оширил
ди. Ишлаб чиқариш тармоқла
рида халқаро меҳнат соҳаси
даги техник стандартларни 
жорий этишга эътибор кучай
тирилди. Халқаро ҳамкорлик 
фаоллаштирилди.

2024 йилда одам савдоси
га қарши курашиш ва муно
сиб меҳнат тамойилларини 
кенг жорий этиш, соҳага доир 
қонунчилик асосларини тако
миллаштириш мақсадида 36 
норматив-ҳуқуқий ҳужжат қабул 
қилинди. Халқаро меҳнат таш
килотининг 5 та конвенция си 
ратификация қилинди.

Ушбу соҳада давлат орган
лари фаолияти самарадорли
гини ошириш, Ўзбекистоннинг 
халқаро рейтинглардаги пози
циясини янада яхшилаш мақ
садида 3 та чора-тадбирлар 
дастури қабул қилиниб, ижро
си таъминланмоқда.

(Давоми 2-бетда) 

Статистик маъ-
лумотларга кўра, 
биргина 2024 йилда 
мамлакатимиз ҳу-
дудида 9 минг 364 
та йўл-транспорт 
ҳодисаси расмий 
қайд этилган. Бунинг 
оқибатида 2 минг 203 
киши ҳалок бўлган, 8 
минг 901 киши турли 
даражада жароҳат 
олган. Мазкур кўр-
саткич 2023 йилга 
нисбатан 475 ки-
шига ёки 4,8 фоизга 
кам, бироқ йўлларда 
хавфсизликни янада 
кучайтириш зарур.

 (Бошланиши 1-бетда)
Шу боис мамлакатимизда 

йўл ҳаракати хавфсизлигини 
таъминлаш энг муҳим вази
фалардан бири ҳисобланади. 
Йўл ҳаракати хавфсизлиги 
билан боғлиқ муаммоларни 
ҳал этиш ва ҳар бир фуқаро
нинг йўл ҳаракати қоидалари
га риоя қилишини назоратга 
олиш бугунги кунда долзарб 
масалага айланган.

Статистик маълумотлар
га кўра, биргина 2024 йилда 
мамлакатимиз ҳудудида 9 
минг 364 та йўл-транспорт ҳо
дисаси расман қайд этилган. 
Бунинг оқибатида 2 минг 203 
киши ҳалок бўлган, 8 минг 
901 киши турли даражада жа
роҳат олган. Мазкур кўрсат
кич 2023 йилга нисбатан 475 
кишига ёки 4,8 фоизга кам, 
бироқ йўлларда хавфсизлик
ни янада кучайтириш зарур.

Шу боисдан, сўнгги йил
ларда мамлакатимизда йўл 
ҳаракати хавфсизлигини 
таъминлаш ва унинг таш
килий-ҳуқуқий асосларини 
тубдан такомиллаштириш, 
хусусан, йўл-транспорт ҳоди
саларининг олдини олишга 
алоҳида эътибор қаратил
моқда. Бу борадаги ваколат
ли давлат органлари масъу
лиятини ошириш, мавжуд йўл 

ҳаракати қоидаларини янада 
такомиллаштирган ҳолда, ҳа
ракат хавфсизлиги назорати
ни кучайтириш борасида кенг 
кўламли ислоҳотлар амалга 
оширилмоқда.

Хусусан, ушбу йўналишда
ги қонун ҳужжатларини тако
миллаштириш, ҳайдовчилар 
ва пиёдаларнинг масъулия
тини, жавобгарлигини янада 
ошириш мақсадида, жорий 
йилнинг 20 февраль куни 
«Йўл ҳаракати хавфсизли-
ги тизими такомиллашти-
рилиши муносабати билан 
Ўзбекис тон Республикаси-
нинг Жиноят, Жиноят-про-
цессуал кодексларига 
ҳамда Ўзбекистон Респу-
бликасининг Маъмурий жа-
вобгарлик тўғрисидаги 
кодексига қўшимча ва ўз-
гартиришлар киритиш ҳақи-
да»ги қонун қабул қилинди. 
Мазкур қонун билан Жиноят, 
Жиноят-процессуал ва Маъ
мурий жавобгарлик тўғриси
даги кодексларга бир қатор 
муҳим қўшимча ва ўзгарти
шлар киритилди.

Жумладан, Маъмурий жа
вобгарлик тўғрисидаги ко
дексга киритилган қўшимча
лар, айниқса, йўл ҳаракати 
қоидабузарликлари бўйича 
жарима баллари тизими та

комиллаштирилиши туфай
ли транспорт воситаларини 
бошқариш ҳуқуқи билан боғ
лиқ жазо тадбирлари мус-
таҳкамланди. 

Яъни ушбу кодексда “йўл 
ҳаракати қои дабузарлик ла ри 
бўйи ча ҳисобланадиган жа-
рима баллари белгиланган 
миқдордан ошганлиги учун” 
маъмурий жавобгарлик белги
ланди. Жумладан, янги кири
тилган 341-модданинг би ринчи 
қисмига кўра, ушбу кодекснинг 
125-моддаси учинчи ва бе
шинчи қисмларида, 126-мод

дасида, 127-моддаси бирин
чи қисмида, 1283-моддасида, 
1284-моддаси иккинчи қисми
да, 1285, 1286, 1288, 1289, 129, 
130-моддаларида, 137-мод
даси биринчи қисмида назар
да тутилган ҳуқуқбузарликлар 
содир этилганлиги учун транс
порт воситасининг ҳайдовчиси
га нисбатан мазкур моддалар
да назарда тутилган “асосий 
жазо билан бирга жарима 
баллари” ҳисобланади. 

Бунда содир этилган ҳар 
бир ҳуқуқбузарлик учун ҳисо
бланадиган жарима балли
нинг энг юқори миқдори икки 
баллдан ошмаслиги керак. 
Жарима баллари юқорида 
белгиланган ҳуқуқбузарлик-
лардан бири биринчи марта 
содир этилган кундан эъти
боран бир йил давомида ҳи
соблаб борилади ва бир йил 
ўтгач, улар транспорт восита
сининг ҳайдовчисидан авто
матлаштирилган тарзда олиб 
ташланади.

Эътиборли жиҳати шун
даки, ҳисобланган жарима 
баллари бир йил давомида 
12 баллдан ошган ҳолларда, 

охирги содир этилган ҳуқуқбу-
зарлик учун белгиланган 
тартибда қўшимча жазо та
риқасида ҳайдовчи транс
порт воситаларини бош қариш 
ҳуқуқидан маҳрум қилинади. 
Шунингдек, бундай ҳуқуқдан 
маҳрум қилиш муддати 6 ой
дан кам бўлмаслиги белги
ланган бўлиб, маъмурий жазо 
жиноят ишлари бўйича туман 
(шаҳар) суди томонидан қўл
ланилади.

Мисол учун Маъмурий жа
вобгарлик тўғрисидаги ко
декснинг 1286-моддасида 
транспорт воситалари ҳай
довчилари томонидан тўхташ 
ёки тўхтаб туриш қоидалари 
бузилганлиги учун базавий 
ҳисоблаш миқдорининг икки 
баравари миқдорида жарима 
солишга сабаб бўлиши назар
да тутилган. Янги киритилган 
тартибга кўра, агар ҳайдовчи 
ушбу ҳуқуқбузарликни содир 
этса, у нафақат белгиланган 
жаримани (БҲМ 2 бароба
ри) тўлайди, шу билан бирга 
унга нисбатан қўшимча жари
ма балларини ҳам ҳисоб лаш 
бош ланади.

Йўл іаракати
Шарҳ

 Парламентфаолияти
Қонунчиликдаги янгиликлар

ПАРЛАМЕНТ АХБОРОТ МАРКАЗИ

Мажлисда “Ўзбекис тон 
Республикасининг Маъ-
мурий жавобгарлик тўғри-
сидаги кодексига ҳуқуқий 
таъсир чораларини қўл-
лашда мутаносиб лик 
принципига амал қили-
нишини таъминлашга қа-
ратилган ўзгартириш лар 
киритиш ҳақида”ги қонун 
лойиҳаси атрофлича муҳо
кама қилинди. 

Таъкидланганидек, янги 
таҳрирдаги Конституция-
мизда давлат органла
ри томонидан инсонга 
нисбатан қўлланиладиган 
ҳуқуқий таъсир чоралари 
мутаносиблик принципига 
асосланиши ва қонунларда 
назарда тутилган мақсад
ларга эришиш учун етарли 
бўлиши кераклиги белги
лаб қўйилган.

Бугунги кунда мамлака
тимизда амалга оширила
ётган туб ислоҳотлар ва 
ижтимоий-сиёсий воқелик-
ларнинг мазмунидан ке
либ чиқиб, ҳар бир соҳага 
алоҳида комплекс ёндашув 
асосида ҳуқуқбузарликка 

Бир гуруҳ депутатлар 
томонидан қонунчилик та
шаббуси ҳуқуқи асосида 
ишлаб чиқилган “Ўзбекис-
тон Рес публикасининг 
Маъмурий жавобгарлик 
тўғрисидаги кодексига 
ўзгартириш ва қўшимча-
лар киритиш ҳа қида”ги 
қонун лойиҳаси иккинчи 
ўқишда муҳокама қилинди.

Мамлакатимизда ин -
сон ҳуқуқлари ка
фолатларини ҳимоя 
қилишни кучайтиришга қа
ратилган суд-ҳуқуқ ислоҳот
лари босқичма-босқич 
амалга оширилмоқда. Янги 
таҳрирда қабул қилинган 
Конституциямизда ҳам ин
сон, шу жумладан, жабрла
нувчи ҳуқуқлари кафолат
лари сезиларли даражада 
кучайтирилди. 

Шу билан бирга, жиноят 
процессида жабрланувчи
лар ҳуқуқларини ҳимоя қи
лишнинг амалдаги самара
ли инс титутини маъмурий 
ҳуқуқбузарлик тўғрисидаги 
ишларни юритишда ҳам 
жорий этиш зарурати юзага 
келмоқда.

Мазкур қонун лойиҳа
си билан Маъмурий жа
вобгарлик тўғрисидаги 
кодексга маъмурий ҳуқу

Шу билан бирга, ёпиқ суд 
мажлиси иштирокчилари
нинг шахсий ҳаёти ҳақи
даги маълумотлар ошкор 
этилишининг олдини олиш 
зарурати юзага келмоқда.

Мазкур қонун лойиҳа
си билан бир қатор қонун 
ҳужжатларига ёпиқ суд 
мажлиси маълумотлари 
ва тафсилотларини ошкор 
қилмаслик бўйича ёпиқ суд 
мажлисида иштирок эта
ётган шахсларга тегишли 
мажбурият юклашни на

мос ҳуқуқий таъсир чора
ларини белгилашга қара
тилган бир қатор қонунлар 
қабул қилинмоқда.

Мазкур қонун лойиҳаси 
билан ҳам қилмишларнинг 
хусусияти, жазолашдан 
кўзланган мақсадга эри
шиш учун етарлилигидан 
келиб чиққан ҳолда Маъ
мурий жавобгарлик тўғри
сидаги кодексга айрим 
ҳуқуқбузарликлар учун 
маъмурий жавобгарликни 
бекор қилишга қаратилган 
тегишли ўзгартишлар кири
тилмоқда.

Мазкур қонун лойиҳаси
нинг қабул қилиниши ҳу-
қуқий таъсир чораларини 
қўллашда мутаносиблик 
принципига амал қилини
шини таъминлашга, фуқа
ролар ҳуқуқ ва эркинлик-
ларининг кафолатларини 
янада кучайтиришга ҳамда 
тадбиркорлик фаолияти 
учун янада қулай шарт-ша
роитлар яратишга хизмат 
қилади. Қонун лойиҳаси де
путатлар томонидан иккин
чи ўқишда қабул қилинди.

бузарликлар тўғрисидаги 
ишларни юритиш амали
ётига хусусий айблов инс-
титутини жорий этиш на
зарда тутилмоқда. Бунда 
айрим тоифадаги ишлар 
бўйи ча маъмурий ҳуқуқ-
бузарликлар тўғрисидаги 
ишларни юритиш фақат 
жабрланувчининг аризаси
га асосан бош ланиши бел
гиланмоқда.

Шунингдек, жабрланув
чи ночор аҳволда бўлгани, 
воя га етмагагани, ҳуқуқ-
бузарга қарам бўлгани 
туфайли ёки бошқа саба
бларга кўра, ўз ҳуқуқини ва 
қонуний манфаатларини 
ўзи ҳимоя қила олмайдиган 
алоҳида ҳолларда ваколат
ли органнинг мансабдор 
шахси, жабрланувчининг 
аризасисиз ҳам маъмурий 
ҳуқуқбузарлик тўғ рисидаги 
ишни юритишни бошлаши 
шартлиги назарда тутил
моқда.

Қонун лойиҳасининг қа
бул қилиниши жабрланув
чининг ҳуқуқ ва эркинлик-
ларини ишончли ҳимоя 
қилиш кафолатларини яна
да кучайтиришга хизмат 
қилади. Мажлисда қонун 
лойиҳаси иккинчи ўқишда 
қабул қилинди.

зарда тутувчи ўзгартиш ва 
қўшимчалар киритилмоқда.

Ушбу қонун лойиҳаси
нинг қабул қилиниши суд 
жараёнларида шахснинг 
ҳуқуқ ва эркинликларини 
ҳимоя қилиш кафолатла
рини янада кучайтириш, 
шахсий ҳаёт ҳақидаги 
маълумотлар ошкор эти
лишининг олдини олиш
га хизмат қилади. Қонун 
лойи ҳаси депутатлар то
монидан иккинчи ўқишда 
қабул қилинди.

АЙРИМ ҲУҚУҚБУЗАРЛИКЛАР УЧУН 
МАЪМУРИЙ ЖАВОБГАРЛИК БЕКОР 

ҚИЛИНМОҚДА

 (Бошланиши 1-бетда)

 (Бошланиши 1-бетда)
Президентимиз ўз нутқи

да, шунингдек, мамлакати
мизда кучли ва масъулиятли 
парламентни барпо этиш, са
марали парламент диплома
тиясини татбиқ қилиш учун 
кенг шароитлар яратилгани
га эътиборни қаратди. Қайд 
этилганидек, “Ўзбекис тон 
– 2030” стратегиясида пар
ламент институтини риво
жлантириш устувор вазифа 
сифатида белгиланган. 

Кейинги йилларда қонун 
чиқарувчи ҳокимиятнинг жа
мият ва давлат ҳаётидаги ўр
нини оширишга қаратилган 
20 дан зиёд қонунлар қабул 
қилинди. Албатта, буларнинг 
барчаси Ўзбекистоннинг де
мократик бош қарув йўлидан 
дадил одимлаётганини анг
латади. Сиёсий ва дипло
матик жиҳатлардан қамрови 
ниҳоятда кенг бўлган бундай 
нуфузли анжуманнинг юрти
мизда ўтказилиши ҳам Ўзбе
кистон парламентаризм ва 
барқарор ривожланишнинг 
ижобий таж рибасига эга 
эканлигини кўрсатиб туриб
ди. 

Президентимизнинг нут
қи да кейинги ўттиз йилда 
жаҳон ялпи ички маҳсулоти 
ҳажми 4,5 баробарга орт
гани ҳолда, инсониятнинг 
камбағал қатламлари даро
мадлари деярли ўзгармай 
қолаётгани, агар шу тенден
ция сақланиб қолса, 2030 
йилга бориб дунё аҳолиси
нинг 575 миллион нафари 
қашшоқликда умр кечириши, 
84 миллион нафар бола эса, 

таълим олиш имкониятидан 
маҳрум бўлиши таъкидлан
ди. Юртбошимизнинг ушбу 
фикрлари халқаро жамоат
чиликни ҳам сергаклантир
ди, дейиш мумкин. 

Халқаро экспертлар Ўз-
бе кис тонда сўнгги йилларда 
ижтимоий тараққиёт ва адо
латни таъминлаш бўйича се
зиларли ўзгаришлар юз кўр
сатаётганини қайд этмоқда. 
Аҳамиятлиси, Президенти
мизнинг халқаро даражада 

илгари сурган ушбу ташабб
услари мамлакатимизда ҳам 
ўзининг амалийлиги ва жа
миятнинг турли жабҳалари
да татбиқ этилаётгани билан 
алоҳида ажралиб туради.

Сўнгги йилларда давлати
мизнинг иқтисодий салоҳия-
тини юксалтириш, аҳолини 
кам бағалликдан чиқариш, 
да ромадини ошириш, 
тадбиркор ларни фаол қўл
лаб-қувватлашга эътибор 
ниҳоятда ку   чайди. Ҳозир ҳар 
бир кам таъминланган оила 
давлат бюджети ва ижтимо
ий дафтарлар орқали мод
дий ёрдам олмоқда. 

Камбағалликни қисқарти
риш мамлакатимизда умум
миллий ҳаракатга айланиб 
улгурди. “Камбағалликдан 
фа ровонлик сари” дасту
ри юқори сафарбарлик ва 
масъу лият билан амал
га ошириляпти, жараёнда 
нафақат ижро ҳокимияти, 
шу билан бирга, вакиллик 
идоралари ҳам бевосита 
иштирок этмоқда, ижтимоий 
тараққиёт учун парламент 
ҳаракати вазифасини бажа

ришга интилмоқда. 
Натижада Ўзбекистон иқ

тисодиёти 2024 йилда 6,5 
фоиз ўсиб, ялпи ички маҳсу
лоти қарийб 115 миллиард 
долларга етди. 

Ўзбекистон Президенти 
қайд этганидек, жаҳонда юз 
бераётган бугунги глобал 
ўзгаришлар Парламентлар
аро Иттифоқ ва миллий 
парламентларимиз олдига 
янгидан-янги вазифаларни 
қўймоқда.

Шу аснода давлатимиз 
раҳбари олтита масалага 
алоҳида тўхталди.

Бу ўринда жаҳоннинг тур
ли минтақаларидаги ни
золарни ҳал этиш, иқлим 
ўзгариши, хотин-қизлар ҳу
қуқлари, ёшларнинг ҳуқуқ 
ва имкониятларини кенгай
тириш, ҳар бир инсоннинг 
ижтимоий ҳимоясини таъ-
минлаш ва ҳозирги кунда 
барча жабҳаларга кенг ки
риб келаётган сунъий ин
теллект соҳасида тизимли 
ҳамкорликни кучайтириш 
масалаларини қамраб олган 
янги ташаббус лар ҳақида 
сўз бормоқда. 

Мухтасар айтганда, дав
латимиз раҳбари илгари 
сурган ушбу ташаббуслар 
нафақат Ўзбекистон манфа
атларига қа  ратилган, балки 
жаҳон ҳамжамиятига ижо
бий ва барқарорлаштирув
чи руҳда таъсир этишга ҳам 
хизмат қилишига ишончимиз 
комил.

Ботирали ШОДИЕВ,
Олий Мажлис Қонунчилик 

палатаси депутати

Янги стратегик шериклик 
ДАВРИГА ДАДИЛ ҚАДАМ

Муносабат

суд томонидан ундириб берилди
Ўнбешйил“кечиккан”компенсация

Қонун кўмаги

Аниқроғи, зиммасидаги масъулиятни 
унутган айрим мутасаддилар нақ 15 йил 
мобайнида Фахриддин Нусратовга қуруқ 
ваъдалар бериб келишади. Охир-оқибат 
у қонун кўмагига таянишга қарор қилди. 
Ҳолбуки, Конституциямизнинг 55-модда
сида ҳар кимга ўз ҳуқуқ ва эркинликлари
ни суд орқали ҳимоя қилиш ҳуқуқи кафо
латланиши белгиланган.

Ф.Нусратов судга мурожаат қилиш
дан аввал бузилган биноларни баҳо
латди. “Kons inventar baho” масъулияти 

чекланган жамиятининг 2024 йил 7 март
даги ҳисоботи асосида бузилган уй-жой 
81 миллион 540 минг сўмга баҳоланди. 
Сўнг у фуқаролик ишлари бўйича Чуст 
туманлараро судига даъво аризаси би
лан мурожаат қилди.

Айтиш керакки, Ер кодексининг 
37-моддасида “Жисмоний ва юридик 
шахсларга тегишинча мерос қилиб қол
дириладиган умрбод эгалик қилиш, дои
мий эгалик қилиш, доимий фойдаланиш, 
муддатли (вақтинча) фойдаланиш ёки 
ижара ҳуқуқи асосида тегишли бўлган ер 
участкаларини ёки уларнинг қисмларини 
компенсация эвазига жамоат эҳтиёж
лари учун олиб қўйиш қонунда назарда 
тутилган тартибда амалга оширилади” 
дея қайд этилган. Шунингдек, кодекс
нинг 41-моддасида эса, ер эгалари, ер

дан фойдаланувчилар, ер участкалари 
ижарачилари ва мулкдорларининг бу
зилган ҳуқуқлари қонунчиликда назарда 
тутилган тартибда тикланиши кераклиги 
белгиланган. 

Суд юқорида қайд этилган қонуний 
асос ларга таяниб, даъво аризасини қа
ноатлантирди. Яъни Чуст тумани ҳоким
лигидан Фахридин Нусратов фойдасига 
81 миллион 540 минг сўм компенсация, 
3 миллион 261 минг сўм давлат божи, 
баҳолаш хизмати учун тўланган 1 мил
лион 500 минг сўм, адвокат хизматига 
сарфланган 3 миллион 500 минг сўм, 
жами 89 миллион 835 минг 600 сўм ун
дириш хусусида ҳал қилув қарори қабул 
қилди. 

Хулоса ўрнида шуни таъкидлаш жоиз
ки, фуқароларни йиллар мобайнида қий
наб келган муаммолар айнан судда адо
латли ечим топаётгани жамият да қонун 
устуворлигини таъминлаш билан бирга 
одамларнинг судларга бўлган ишончини 
янада мустаҳкамлашга хизмат қилади.

Отамурод СИДДИҚОВ,
фуқаролик ишлари бўйича 

Чуст туманлараро суди судьяси

 (Бошланиши 1-бетда)
Бироқ бу ҳолатдан хонадон эгаси қат

тиқ ташвишга тушади, оқибатда юраги 
хасталаниб, шифохонада даволанади. 
Бу орада туман ҳокими ўринбосарининг 
кўрсатмаси билан Ф.Нусратовга қа
рашли бинолар бузиб ташланади. Аммо 
ўша пайтда туман ҳокимлиги Ф.Нусра
товга бузилган бинолар эвазига тегишли 
компенсация пулини тўлаб бермайди. 

ХУСУСИЙ АЙБЛОВ ИНСТИТУТИ 
ЖОРИЙ ЭТИЛАДИ

 (Бошланиши 1-бетда) 
Меҳнат инспекциясининг 

ваколатлари кенгайтирилди. 
Инспекция га меҳнат ҳуқуқлари 
ва меҳнатни муҳофаза қилиш 
тўғрисидаги қонунчиликка риоя 
этилиши юзасидан текширув
ларни тўсиқларсиз ўтказиш ва
колати берилди. 

Миллий комиссия томонидан 
ўтказилган ўрганишлар давоми
да қонунбузилиши ҳолатларини 
бартараф этиш мақсадида, иш 
берувчиларга ёзма кўрсатма ва 
тақдимномалар киритилган. Иш 
ҳақи ва унга тенг лаштирилган 
тўловларни ундириш юзасидан 
киритилган даъво аризалари 
кўриб чиқилиши натижасида 25,7 
миллиард сўм ундириш юзаси
дан суд қарорлари чиқарилган. 

Мажлисда 2024 йилда одам 
савдосига қарши курашиш, 
соҳага доир қонунчилик асос
ларини такомиллаштириш 
мақсадида бир қатор норма
тив-ҳуқуқий ҳужжатлар қабул 
қилингани қайд этилди.

Ўзбекистон Республикаси 
Жиноят кодексининг 135-мод
дасига ўзгартиш ва қўшимчалар 
киритилиб, чақалоқ савдоси жи
нояти содир этилгани учун жазо 
чораси кучайтирилди. 

Одам савдосидан жабрлан
ган шахсларни аниқлаш, уларга 
ижтимоий, ҳуқуқий ёрдам кўр
сатиш учун ИИВнинг “Долзарб 
алоқа тармоғи” узлуксиз ишла
ши таъминланмоқда.  

Одам савдосига оид жиноят
ларни аниқлаш ва айбдор шахс
ларни жавобгарликка тортиш 
борасида сезиларли ўзгариш
лар кузатилди. Судлар томони
дан одам савдосига алоқадор 
195 нафар шахсга нисбатан 143 
жиноят иши кўриб чиқилган. 138 
жиноят иши бўйича айблов ҳук
ми 188 нафар шахсга нисбатан 

чиқарилган. 
Одам савдосига оид жиноят

лардан жабрланган шахсларга 
тиббий-психологик ва ҳуқуқий 
ёрдам кўрсатилди, уларнинг 
бандлигини таъминлаш, тад
биркорликка жалб этиш, уй-жой 
муаммоларини ҳал этишда ама
лий ёрдам кўрсатилди.

Мажлисда ҳудудларда одам 
савдосига қарши курашиш, му
носиб меҳнат тамойилларини 
илгари суриш борасидаги му
аммоли масалалар муҳокама 
қилинди. 

Одам савдосига қарши ку
рашиш масалалари бўйича 
Ички ишлар вазирлиги, муно
сиб меҳнат масалалари бўйича 
Камбағалликни қисқартириш ва 
бандлик вазирлиги раҳбарлари, 
ҳудудий комиссиялар вакилла
рининг ахборотлари эшитилди. 

Миллий комиссия томонидан 
тегишли вазирлик ва идоралар 
билан биргаликда ишлаб чиқил
ган 2025 йилда одам савдоси
га қарши курашиш ва муносиб 
меҳнат масалалари соҳасида 
амалга оширилган ишлар юза
сидан ахборотда билдирилган 
таклифларни амалиётга тат биқ 
этиш бўйича чора-тадбирлар 
режаси (йўл харитаси) лойиҳа
си кўриб чиқилди. 

Одам савдосига қарши кура
шиш кичик комиссияси томони
дан ишлаб чиқилган Ўзбекистон 
Республикаси Одам савдосига 
қарши курашиш концепцияси 
лойиҳаси ҳамда уни амалга 
ошириш бўйича чора-тадбир
лар режаси кўриб чиқилди. 

Муҳокама қилинган масала
лар юзасидан Миллий комисси
янинг тегишли қарори қабул қи
линиб, келгусидаги вазифалар 
белгилаб олинди.

Норгул АБДУРАИМОВА,
ЎзА мухбири

Одам савдосига қарши курашиш 
ва муносиб меҳнат масалалари 

муҳокама қилинди

жазонинг муқаррарлигини 
таъминлашда муҳим ўрин 
тутади

 (Бошланиши 1-бетда)
Янги таҳрирдаги Консти

туциямизнинг 26-моддасида 
белгилаб қўйилганидек, ин
соннинг шаъни ва қадр-қим
мати дахлсиздир. Ҳеч нар
са уларни камситиш учун 
асос бўлиши мумкин эмас. 
Шунинг дек, ҳеч ким қийноққа 
солиниши, зўравонликка, 
бош қа шафқатсиз, ғайриин
соний ёки инсон қадр-қимма
тини камситувчи муомалага 
ёхуд жазога дучор этилиши 
мумкин эмас.

Таҳлилларга кўра, 
2024 йилда Омбудсманга 
ҳуқуқ-тартибот органлари
нинг тезкор-қидирув фаолия-
ти ва ҳуқуқбузарликларнинг 
олдини олиш бўйича 1 минг 
131 та мурожаат келиб туш
ган. Шу мурожаатларнинг энг 
кўпи – 74,3 фоизи ички ишлар 
ва 16,4 фоизи прокуратура 
органлари ходимларининг 
хатти-ҳаракатлари юзасидан 
билдирилган.

Шунингдек, ҳаракатланиш 
эркинлиги чекланган шахс-
ларга мўлжалланган жойлар
да сақланаётган шахсларга 
нисбатан руҳий, жисмоний 
ёки бошқача тарзда босим 
ўтказилганлиги ҳақида 191 та 
шикоят қайд этилган. Мазкур 
шикоятларнинг 16 таси бўйи-
ча жиноят иши қўзғатишни 
рад қилиш тўғрисидаги қарор
лар тегиш ли прокурорлар то
монидан бекор қилинган.

Ўтказилган хизмат текши
рувлари натижасида 13 та 
шикоят юзасидан 15 нафар 
ходимга интизомий жазо чо
ралари қўлланилган. Яна 3 

та шикоят юзасидан жиноят 
иши қўзғатилган.

Бу, ўз навбатида, эҳтиёт 
чораси сифатида қамоққа 
олиш тарзидаги чора қўл
ланилган шахсларнинг қий

ноққа солиниши ҳолатлари
ни аниқлаш ва унинг олдини 
олиш мақсадида, ушбу эҳти
ёт чорасини қўллаш чоғида 
гумон қилинувчи ва айбла
нувчи тергов ҳибсхонасига 
жойлаштирилишидан олдин 
уларни тергов ҳибсхонала
рининг ўзида мажбурий тиб
бий кўрикдан ўтказиш тар
тиб-таомилини жорий этиш 
зарурати юзага келганини 
кўрсатади.

Шу нуқтаи назардан, номи 
юқорида қайд этилган қонун 

янги таҳрирдаги Конститу
циямиздан келиб чиқадиган 
вазифаларни амалга оши
риш бўйича чора-тадбирлар 
дастури ижроси доирасида 
ишлаб чиқилди. 

Мазкур янги қонун билан 
“Жиноят ишини юритиш 
чоғида қамоқда сақлаш 
тўғрисида”ги қонун қамоққа 
олинганлар тергов ҳибсхо
насига жойлаштирилишидан 
олдин улар тергов ҳибсхо
насининг ўзида мажбурий 
тиббий кўрикдан ўтказили
шини назарда тутувчи янги 
- 271-модда билан тўлдирил
моқда. Унда бир қатор янги 
нормалар назарда тутилган.

Биринчидан, қамоққа 
олинганлар тергов ҳибсхо

насига жойлаштирилишидан 
олдин тергов ҳибсхонаси
нинг ўзида ўтказилиши шарт 
бўлган мажбурий тиббий 
кўрик, улар тергов ҳибсхона
сига олиб келинган пайтдан 

эътиборан, икки соат ичида 
тиббий ходим томонидан ўт
казилиши қайд этилмоқда.

Иккинчидан, мажбурий 
тиббий кўрикни ўтказишда 
қамоққа олинганнинг розили
ги билан унинг адвокати ҳам 
иштирок этиши мумкинлиги, 
мажбурий тиббий кўрикдан 
ўтказиш натижалари бўйи
ча белгиланган намунада
ги тиббий маълумотнома 
расмийлаштирилиши белги
ланмоқда.

Учинчидан, тиббий маъ

лумотноманинг нусхаларини 
бериш тартиблари кўрсатил
моқда.

Тўртинчидан, мажбурий 
тиббий кўрик чоғида қамоққа 
олинганнинг танасида жа
роҳатлар, шикастланишлар 
ва яралар аниқланган тақ
дирда, улар тегишли тар
тибда қайд этилиб, бу ҳақда 
қамоққа олинганга маълум 
қилиниши ва зудлик билан 
прокурорга хабар берилиши 
қатьий белгиланмоқда.

Бешинчидан, тергов ҳибс-
хонасига жойлаштирилган 
қамоққа олинганлар бошқа 
жойга ўтказилганда ёки про
цессуал ҳаракатлар ўтказиш 
учун олиб чиқилиб, тергов 
ҳибсхонасига қайтарилганда, 
улар ушбу моддада назарда 
тутилган тартибда мажбурий 
тиббий кўрикдан ўтказилиши 
мустаҳкамланмоқда.

Ушбу янги қонунни ишлаб 
чиқишда бир қатор хорижий 
давлатларнинг қонунчилиги 
ва халқаро тажриба атроф
лича таҳлил этилган. Жумла
дан, АҚШ, Канада, Буюк Бри
тания, Сингапур ва Европа 
Иттифоқига аъзо мамлакат
ларнинг илғор тажрибалари 
ўрганилган.

Мухтасар айтганда, ушбу 
қонуннинг қабул қилини
ши инсоннинг шаъни ва 
қадр-қиммати дахлсизлиги 
кафолатлари янада мус-
таҳкамланишига, давлати
мизнинг инсон ҳуқуқлари 
таъминланиши бўйича 
халқаро ҳамжамият олдида
ги нуфузи ошишига хизмат 
қилади.

ИНСОННИНГ
ШАЪНИ ВА 
ҚАДР-ҚИММАТИ 
ДАХЛСИЗЛИГИ 
КАФОЛАТЛАРИНИ 
ЯНАДА 
ТАКОМИЛЛАШТИРИШГА 
ҚАРАТИЛГАН

ЯНГИ ҚОНУН
Моҳият

 (Бошланиши 1-бетда)
Ҳозирги кунда туризм ер 

юзидаги жами товар ва хиз
матлар экспортида даромад 
келтириш бўйича йирик тар
моққа айланиб улгурди. 

Янги Ўзбекистоннинг та
раққиёт стратегияси доира
сида туризм хизматларини 
ривож лантириш, сайёҳлар 
оқи мини муайян мамлакатга 
йўналтириш асосида унинг 
рақобатдошлигини ошириш
га эришиш хизматларини ди
версификациялаш, миллий 
туризм бренди ва инфрату
зилмасини яратиш сингари 
долзарб йўналишларда изчил 
ислоҳотлар амалга оширил
моқда.

Мамлакатнинг асосий ту
ризм шаҳарларида тўсиқсиз 
туризм инфратузилмаси
ни кенг жорий этиш бўйича 
ишлар жадаллаштирилмоқда. 
Бу бо рада 2026 йилга бориб 
туризм со ҳасида банд бўлган
лар сонини 2 баробарга оши
риш, яъни 520 минг нафарга 
етказиш устувор вазифа си
фатида белгиланган.

Шунингдек, жорий йил 4-5 
апрель кунлари Самарқандда 
бўлиб ўтган “Марказий Осиё 
– Европа Иттифоқи” биринчи 
саммитида давлатимиз раҳ
бари туризм соҳасига яна бир 
бор алоҳида эътибор қарат
ди. Шу йил Бухорода биринчи 
“Марказий Осиё – Европа Ит
тифоқи” сайёҳлик форумини 
ўтказиш, Европа Иттифоқи 
мамлакатлари тажрибасини 
жорий этиш асосида “Бир тур 
– бутун минтақа” концепция
сини амалга ошириш бўйича 
таклифлар илгари сурилди. 

Президентимиз томонидан 
2025 йил 9 апрель куни ҳудуд
ларнинг туризм салоҳиятини 
янада ошириш ҳамда хори
жий ҳамкорлар билан амал
га оширилаётган инвестиция 
лойи ҳаларини жадаллашти
риш юза сидан ўтказилган 
йиғилишда ҳам туризм соҳа
сидаги галдаги устувор йўна
лишлар муҳокама қи линди. 
Жумладан, кейинги йиллар
да мамлакатимизда туризм 
экспорти 1,6 карра ошиб, 3,5 
миллиард долларга етгани, 
бу соҳада 2 мингдан ортиқ 
янги тадбиркор иш бошла
гани таъкидланди. Охирги 8 
йилда маҳаллий ва хорижий 
инвесторлар 6,5 миллиард 
дол лар сармоя киритиб, 130 
минг меҳмонхона ўрни ярат
ди, бу йил уларнинг сонини 
яна 30 мингга кўпайтириш ре
жалаштирилган. 

Ўтган йили хорижий сай
ёҳлар оқими илк бор 10 
миллионлик маррадан ўтди. 
Хусусан, Италиядан 36 минг-
га яқин, Германиядан 31 
мингдан ортиқ, Чехиядан 24 
минг 900 нафар, Испаниядан 
22 мингга яқин, Франциядан 
21 мингга яқин, Швейцария-
дан эса, 4 минг 500 нафар 
сайёҳлар юртимизга ташриф 
буюрган.

Президентимиз таъкид
лаганидек, бу билан тўхтаб 
қолмаймиз. Бой тарихий-ма
даний меросимиз, гўзал ва 
бетакрор табиатимиз сай
ёҳларни 2-3 карра оширишга 
етади.

Энг асосийси, 2040 йилга
ча туризмнинг иқтисодиётдаги 
улушини 7 фоизга, экспортни 
10 миллиард долларга етказиш 
бўйича стратегия ишлаб чиқил
моқда. Шунингдек, йиғилишда 
ҳудудларда капсулали уйлар
дан иборат масканлар сонини 
кўпайтириш бўйича алоҳида 
топшириқлар берилди.

Буюк ипак йўлида жойлаш

ган, асрлар давомида қадимий 
шаҳарлари билан машҳур, 
тарихий ва маданий ўтмишга 
эга мамлакатимиз туризм тар
моғини ривожлантириш учун 
реал имкониятларга эга. Дав
латимиз раҳбари таъкидлага
нидек, ҳудудларда туризм нинг 
устувор йўналишлари, жумла
дан, туризм қишлоқлари, тоғ 
ва спорт-соғломлаштириш 
ти зимини янада ривожланти
риш, халқаро туризм бренди 
ва инфратузилма объектла
рини жадал барпо этишда 
тадбиркорликни йўлга қў-
йиш, 36 та туман ва шаҳарни 
этно, гастрономик, тиббий, 
экстремал, маданий-тари
хий, зиёрат, қишки ва агроту
ризм асосида ривожлантириш 
бўйи ча катта дастур тайёр
ланмоқда.

Хорижий сайёҳлар сонини 
ошириш мақсадида, “BBC”, 
“Euronews” каби нуфузли 
плат формаларда ҳамда 20 
дан ортиқ халқаро кўргазмада 
Ўзбекистоннинг туризм соҳа
сидаги салоҳияти кенг тарғиб 
қилинмоқда.

Сўнгги йилларда ички ту
ризмга эътибор туфайли 
маҳаллий сайёҳлар сони 23 
миллионга етиши кутилмоқда, 
ваҳоланки, 2017 йилда бу кўр
саткич 5 миллиондан ошмас
ди. Энди ҳар ойнинг битта 
шанба ва якшанбаси – “оила 
ва меҳнат жамоаси билан са
ёҳатга чиқиш куни” бўлиши 
кўпчиликни хурсанд қилди. 
Шунингдек, турли мусобақа 
ғолиб ларига “Ўзбекистон бўй
лаб саёҳат” йўлланмасини 
совға қилиш йўлга қўйилиши 
ҳам бу борадаги янгича ёнда
шув бўлди.

Туризм соҳасида янги иш 
жойларининг яратилиши орқа
ли меҳнатга лаёқатли аҳолини 
иш билан таъминлашга кўмак-
лашиш имконияти юқоридир. 
Бунда меҳмонхона хўжалиги 
ва овқатланиш корхоналари, 
санатория-курорт тармоқлари, 
туризмнинг давлат ва жамият
ни боғловчи бошқа фаолият 
соҳаларида янги иш жойлари
ни ташкил этишни рағбатлан
тириш механизмлари иқтисо-
дий дас так ларини қўллаш 
мақсадга мувофиқдир.

Бинобарин, Президенти
миз ай ни мавзуга эътибор 
қаратиб, ижарага бериш мум
кин бўлган 2 мингта маданий 
мерос объектидан атиги 325 
таси тадбиркорларга берил
ганини жиддий танқид қилган
лари бежиз эмас. 

Туристларга хизмат кўрса
тиш сиғимини ошириш ва ти
зимда рақамлаштириш орқа
ли самарадорликни ошириш 
бўйича таклифлар ҳам илга
ри сурилди. Жумладан, барча 
объектларда кириб-чиқишни 
автоматик ҳисобга оладиган 
мослама ўрнатиш ва барча 
тарихий обидаларга кириш 
имконини берадиган “ягона 
туристик карта” жорий қили
ниши белгиланди. 

Мухтасар айтганда, юрти
мизда туризмни ривожлан
тириш барқарор тараққиёт 
стратегиясининг узвий бир 
қисмига айланиши зарур. Бу 
борада, фикримизча, туризм 
инфратузилмасини яратиш, 
ҳудудларда эркин иқтисо
дий зоналар фаолиятини 
ривож лантириш, ҳар қандай 
кўринишдаги қонуний ту
ризм йўналишидаги бизнес 
фаолия тини қўллаб-қувват
лаш бўйича тизимли фаоли
ятни изчил ривож лантириш 
— давр талаби.
Жамила БОБОНАЗАРОВА, 

сенатор

Миллий туризм 
брендини яратиш – 

ЗАМОН ТАЛАБИ

Жамиятимиз мақсади

Жиноят ва жазо

хавфсизлиги:
жаримабалларибелгиланишининг
моҳиятивааҳамияти

Бунда агар йиғилган жа
рима баллари ҳуқуқбузарлик 
содир этилган кундан бош-
лаб бир йил давомида 12 
баллдан ошмаса, тўпланган 
баллар автоматлаштирилган 
тарзда ўчирилади ва юқори
да қайд этилган ҳуқуқбузар
ликлардан бири янгидан со
дир этилган кундан жарима 
балларини қайта ҳисоблаш 
бошланади. 

Аксинча, бир йил ичида 
қонун билан белгиланган 12 
баллдан ошадиган бўлса, 
ҳайдовчи қўшимча жазо си
фатида транспорт восита
сини бошқариш ҳуқуқидан 
маҳрум қилиниши мумкин. 
Бироқ бунда жарима бал
лари ҳар бир ҳуқуқбузарлик 
учун 2 баллдан ошмаслиги 
талаб қилинади ва балларни 
ҳисоблаш тартиби Вазирлар 
Маҳкамаси томонидан бел
гиланади.

Жарима баллари тизими 
маъмурий жавобгарликни 

амалга оширишда янги ва 
муҳим механизмлардан бири 
ҳисобланади. Янги тизимнинг 
асосий мақсади — йўл ҳарака
ти қоидабузарликларининг ол
дини олиш, ҳайдовчилик ма
даниятини шакллантириш ва 
жавобгарликни оширишдир. 

Шунингдек, мазкур тизим 
қуйидаги жиҳатлари билан 
аҳамиятлидир:

биринчидан, ҳуқуқбу
зарликларни аниқлаш ва 
мониторинг қилиш: жарима 
баллари тизими ҳуқуқбузар
ликларни аниқлаш ва тизим
ли тарзда ҳисобга олишга 
хизмат қилади. Ҳар бир йўл 
ҳаракати қоидабузарлиги 
учун белгиланган жарима 
баллари тизими, қоидалар
ни бузган ҳайдовчиларнинг 
фаолиятини автоматик ра
вишда мониторинг қилиш 
имконини беради ва жарима 
балларини ҳисоблаш орқали 
ҳайдовчиларнинг ўтмишдаги 
ҳуқуқбузарликларини куза

тиш ва уларнинг жавобгар
лигини оширишга хизмат қи
лади;

иккинчидан, ҳайдовчи
ларнинг интизомини оши
риш: жарима баллари тизими 
ҳайдовчиларнинг қоидалар
га риоя қилишга бўлган инти
зомини оширишга қаратил
ган. Ҳар бир ҳуқуқбузарлик 
учун балл йиғилиши ҳайдов
чиларга уларнинг иқтисодий 
ва ҳуқуқий оқибатлари ҳақи
да эслатиб туради. Жарима 
балларини йиғиш ҳайдов
чиларни қоидаларга қатъий 

риоя қилган ҳолда ҳаракат
ланишга ундайди, чунки бал
лар кўпая борган сари, улар
нинг транспорт воситасини 
бошқариш ҳуқуқини йўқотиш 
хавфи ҳам ортиб боради;

учинчидан, мазкур тизим 
ҳайдовчининг йўл ҳаракати 
қоидаларини бузишини мони
торинг қилишга қаратилгани 
боис, ҳайдовчилик гувоҳно
маларини ноқонуний тарзда 
олишга ҳам жиддий таъсир 
кўрсатади. Ҳайдовчининг 
жавобгарлигини ошириш ва 
қоидаларга риоя қилишга ун

даш орқали тизим ҳар қандай 
ҳуқуқбузарликка, шу жумла
дан, ҳайдовчини ноқонуний 
йўл билан ҳайдовчилик гувоҳ
номасини олишга қарши кура
шишга қаратилган профилак
тик таъсирни тақдим этади.

Хулоса қилиб айтганда, 
жарима баллари тизими 
маъмурий жавобгарликнинг 
самарадорлигини ошириш, 
қоидабузарликларни камай
тириш ва жамиятда йўл ҳа
ракати хавфсизлигини таъ
минлашга қаратилган муҳим 
механизмдир.

Бироқ унинг “сайри” узоқ чўзилмай
ди, тезда жиноят устида қўлга тушади. 
Тергов суди шу воқеа юзасидан қўзға
тилган жиноят ишини эътироф этди. 
Жиноят кодексининг транспорт воси
тасини олиб қочишга доир 267-мод
даси 1-қисми бўйича олиб борилган 
тергов-суриштирув тадбирлари якуни
да иш суднинг ҳукмига ҳавола қилин
ди. Навбат қилмишнинг сўровига етди. 
Афсуски, бу жараёнда яна бир нохуш 

ҳодиса рўй берди. М.Раҳмонов бошқа 
автомашинани ўғирлаш йўли билан 
навбатдаги жиноий ҳаракатни содир 
этган. Маълум бўлишича, айбланувчи 
оғир оқибатли жиноий қилмиш лар то
ифасига кирувчи бу қилмишни унинг  
ножўя хатти-ҳаракати суд тарафидан 
муҳокама қилинаётган бир пайтда, 
яъни 2025 йилнинг 21 февралидан 22 
февралига ўтар кечаси ярим тунда со
дир этган.

Ўша куни М.Раҳмонов Марбугат 
маҳалласидаги қариндошининг уйи

га меҳмонга боради. Тун алламаҳали 
бўлганда, у меҳмондорчиликдан қай
таётиб, шу ҳудуддаги Умидбахш кў
часидаги уйлардан бирининг олдида 
турган “Кобальт” русумли автомаши
нага кўзи тушади-ю, фикри бузилади. 
Б.Ўрозматовга қарашли автоулов шу 
аснода М.Раҳмоновнинг ўлжасига ай

ланди.
Аммо автомашина игна эмаски, ерга 

тушиб, ғойиб бўлса. Шу боис ўғирлан
ган автомашинани ахтариб топиш 
кўпам мушкул бўлмади. М.Раҳмонов 
яна жиноий қилмиш устида қўлга туш
ди.

(Давоми 4-бетда) 

Адолат 
мезони

...2010 йилнинг 3 март куни 
Қорақалпоғистон Республи-
касининг Амударё тумани-
да туғилган, кейинги пайтда 
Тошкент вилоятининг Чирчиқ 
шаҳрида вақтинча яшаб келган 
мактаб ўқувчиси Мурод Раҳмо-
нов (исм-шарифлар ўзгарти-
рилган) ҳали вояга етмай ту-
риб, икки марта оғир жиноий 
қилмишга қўл урди. Дастлаб 
шу йилнинг 9 январь куни у ўзга 
фуқарога тегишли автомаши-
нани ноқонуний тарзда эгаллаб 
олиб, ўғирлаб қочиб кетган.

Қизиқар
ли 

ФАКТЛАР
  (Бошланиши 1-бетда)
Шаҳар ҳовлида яшар эдик. Бир куни 

уйимизда шундай воқеа рўй берди: 
ойим, одатимизча, эрталабки чойни 
бибимнинг уйига ҳозирладилар-да, эр-
та туриб ёзаётган дадамнинг хонасига 
кириб кетдилар. Биз дастурхон тева
рагида дадамнинг чиқишини кутамиз... 
Бир вақт ойим негадир индамай чиқ
дилар-да, ўтириб бизга чой қуйиб бера 
бошладилар.

— Абдуллани чақирдингми, Раҳбар? 
— дадам чиқавермагач, ойимдан сўра
дилар бибим.

— Йўқ.
— Нега?
— Ўғлингиз йиғлаб ўтирибдилар, — 

дедилар ойим.
Бибим бечора сакраб ўрниларидан 

туриб, дадамнинг хонасига йўл олди
лар. Кап-катта кишининг йиғлашидан 
ҳайратга келиб мен ҳам бибим орти
дан эргашдим. Кирсак, дарҳақиқат, у 
киши юм-юм йиғлар, курсига тирсак-
ланиб олиб тўхтовсиз ёзар эдилар. 
Бибим дадамнинг бу ҳолига бироз 
қараб турдилар-да, бир нарсани ту
шундилар, шекилли, индамай мени 
бошлаб орқага қайтдилар ва ўтириб 
чой ича бошладилар. Мен бибимдан 
сўрадим: 

— Она, дадам нега йиғлаяптилар?..
— Даданг жинни бўлиб қолибди... — 

жавоб қилдилар бибим ва бошқа сўз 
айтмадилар.

Кейинчалик англасам, ўшанда да
дам ўз севикли қаҳрамони Кумушнинг 
ўлими пайтини тасвирлаб, изтироб че
каётган эканлар...

Маҳалламизда яшайдиган Акбархў
жа амаки сўнгги пайтларда менга шун
дай ҳикоя қилган эди:

— Биз “Ўтган кунлар”, “Меҳробдан 
чаён” романларини босилмасданоқ, 
қўлёзмадан ўқиб чиққанмиз. Уни 
Абдулланинг ўзи пеш ёзганини пеш 
ўқиб берар эди. Пўлат оқсоқолнинг 
уйида гап ер эдик, бир гал Абдулла, 
одатича, сўнг ги ёзган қоғозларини 
кўтариб, негадир кечикиброқ кириб 
келди. У ўтириши биланоқ биз роман
нинг давомини тинглашга чоғландик. 
Абдулла кўпчиликнинг раъйини қай
тармай ўқишга тушди. Ўқигани “Ўтган 
кунлар”нинг охирги икки боби эди. 
Биз диққат билан эшитмоқда эдик, 
бора-бора ҳаяжонга тушдик, Кумуш
нинг фожиали ўлимига етганда, ўзи
мизни тутиб туролмай, йиғлаб юбор
дик. Абдулла ўқиб битирди. Бироқ 
ҳеч биримизда сўзлашга мажол йўқ, 
худди мотам тутгандай хомуш ўти
рардик.

Ўрни келиб, муаллифнинг шу айт
ган сўзини ҳам эслатиб ўтай: “Ёзганинг 
агар ўзингни йиғлатмаса-кулдирмаса, 
ўзгани ҳеч йиғлатмас-кулдирмас...”

Таниқли тожик ёзувчиси Жалол 
Икромий шундай ҳикоя қилган эди: 
“Мен 1930 йиллар бошида Тошкентда
ги тожик билим юртида ўқир, бир қо зоқ 
курсдошим билан бир ётоқхонада ту
рар эдим. Шунда биринчи бор “Ўтган 
кунлар”ни ўқидим. Уни кеча-кундуз 
берилиб ўқирканман, қозоқ дўстим 
“бу китобни мунча ўқийверасан”, деб 
ажаб ланарди. Мен эса, “тўхта, сен ҳам 
ўқийсан”, деб китобдан бош кўтармас
дим. Ниҳоят, романни битирдим ва қо
зоқ дўстимга ўқишга тавсия қилдим. У 
аввалига китобни тилар-тиламас ўқий 
бошлади ва кейинига менга ўхшаб, бе
рилиб кетди.

Бир кун ётоқхонада дарс тайёрлаб 
ўтирардим, дўстим эса, “Ўтган кун
лар”нинг охирги варақларини ўқирди. 
Бирдан у сакраб ўрнидан турди ва бо
риб печкани очди-да, қўлидаги “Ўтган 
кунлар”ни ёниб турган ўтга ташлади... 

Мен ҳайратланиб: “Ҳай, сенга нима 
бўлди!?” дедим. У ҳўнграб: “Кумуш ўл-
ди!” деди... Чала куйган китобни аранг 
печкадан олиб ўчирдим...”

Марҳум шоир Ғайратий 1924-1925 
йиллар миёнасида Эскижўва маҳал
ласидаги биринчи босмахонада ишла
ган... У “Ўтган кунлар”нинг нашр этили
шини шундай ҳикоя қилган эди: “Мен 
у чоғларда босмахонада мусаҳҳиҳлик 
қилардим. “Ўтган кунлар”нинг I-II бў-
лим ларини нашр қилишда иштирок 
эт ганман. Романнинг қўлёзмаси “Ту
рон” кутубхонасида ишловчи Абдулла 
Носировнинг равшан дастхати билан 
пеш-пеш қўлимизга келиб тушарди. 
Абдулла акамнинг ўзлари ҳам матбаа
га тез-тез келиб, босмага ёрдамлашиб 
турар эдилар.

Шундай бир ҳол ёдимда: романнинг 
I-бўлими босмага ҳозирланиб, ҳатто 
бирмунча нусха чоп қилинган ҳам эди. 
Бўлим бошлиғимиз Аҳмедов бир кун 
тўсатдан романни босиш тўхтатилсин, 
деб қолди. Биз ҳайрон бўлдик. Абдулла 
акам шу кезларда Фарғонадами, Мос-
к ва дами эканлар, китобдан нишона 
нусха олиб, ўқиб кўриб, дарҳол босма
хона мудири Бекқуловга телеграмма 
юборибдилар: “Романнинг I-бўлимини 
босиш мен боргунча тўхтатиб турил
син. Муҳим хатоликка йўл қўйилган”. 
Уч-тўрт кундан сўнг Абдулла акам кел
дилар. Маълум бўлишича, романнинг 
“Кутилмаган бахт” боби охиридаги Ота
бек, Кумушларнинг қан дай бир-бирла

ри билан кўришиб қолганлиги ҳақидаги 
изоҳ-тафсилот қисми кимнингдир айби 
билан китобдан тушириб қолдирилган 
(қўлёзманинг ўша ерлари йўқотилган) 
экан. Абдулла акам ўша йўқотилган 
жо йини тик лаб берганларидан сўнг 
ишимиз юришиб кетди.

1925 йилнинг ёз ойларида бўлса 
керак, босмахонадан бўшаб, ўқитув
чилик ва “Муштум” журналида штат
сиз мухбирлик қилиб юрдим, — деб 
хотирасини давом эттиради Ғайра
тий. — Чамаси, Абдулла акам “Ўтган 
кунлар”нинг охирги бўлимини бити
риб, “Муштум”даги ўртоқларга ўқишга 
берган эканларми, ҳар ҳолда, бир кун 
идорадаги баъзилар Кумуш қабрига 
битилган шеър ҳақида Абдулла акамга 
эътироз билдиришди. Абдулла акам 
олдинги вариантда қабр тошига Фузу
лийдан шу байтни кўчирган эканлар:

Ҳамроҳим эдинг бу йўлда, эй моҳ,
Ҳамроҳни ташлаб кетарми ҳамроҳ...

Улар бу байтни ўзгартишни, ўз 
асарларида ўз шеърлари бўлишини 
маслаҳат беришди. Маслаҳат Абдул
ла акамга маъқул тушди, шекилли, кўп 
кун ўтмай:

Аё, чарх, этдинг ортуқ жабр бунёд,
Кўзим ёшлиғ, тилимда қолди фарёд.
Ҳаётим лолазоридин аюрдинг,
Ёқиб жоним, кулим кўкка совурдинг,
шеърини ёзиб келдилар”.

Албатта, ҳали адабиётга чанқоқ бир 
пайтда, “Ўтган кунлар” китобхонлар 

томонидан бир мунча шов-шув, мам
нуният билан кутиб олинади. Ҳатто 
романни ўқийвериб, ёдлаб олувчилар 
ҳам бўлади. Буни ўша даврдаги газе
та, журналларда қайта-қайта босилган 
эълонлардан, турли мақола-мулоҳаза
лардан ва ҳозир ҳам баъзан мухлислар 
оғзида юрувчи қизиқ-қизиқ гаплардан 
сезиш мумкин. Масалан, роман янги 
босилиб чиққан пайтлари тарқалган 
шундай бир миш-мишни филология 
фанлари номзоди, фольк лорчи олим 
Мансур Афзалов айтиб берган эди:

Гўё, эмишки, Қодир бобо жуда кекса-
йиб, фақир яшар, боғбонлик қилиб ои
ласини базўр боқар экан. Ўғли Абдулла 
эса, доим ўқув-ёзув билан машғул бў
либ, боғ юмушларига оз қа рашар экан. 
Қодир бобо баъзан ранжиб: “Ҳадеб ёза-
верасан-ёзаверасан, ўғ лим... Бундан 
ни   ма фойда?.. Менга ҳам қараш-да, 
қариб қолдим, турмуш оғир...” деса, Аб
дулла: “Хўп-хўп, дада, озгина ёзувим 
қолди-да, шуни битирай, кейин қара
шаман” — деркан. Қодир бобо индамай 
бошини чайқаб, боққа кириб кетар экан.

Бир кун Қодир бобо уйида ётса, 
кимдир чақириб келибди. Бобо чиқиб
ди. Бир таниш аравакаш бир арава юк 
билан эшикда турар эмиш. У Қодир 
бобога: “Бу юкларни Абдулла ўғлин
гиз бериб юборди”, дебди ва аравада
ги қоп-қоп ун, буғдой, гуручларни ва 
қўйни тушириб кетибди. Қодир бобо 
буларни кўриб ҳайрон бўлибди: “Ёпи
рай, Абдулла, бунча нарсани қаёқдан 
олди экан, ишқилиб ҳалолдан топди
микан?” деб ўйлаб, то ўғли келгунча 
ташвиш ланиб ўтирибди. Кечқурун 
Абдулла ота-онасига, болаларига ки-
йим-кечак, совға-саломлар кўтариб 
кириб келибди. Қодир бобо совғалар
га қарамай, дарҳол ўғлини сўроқ-тер
гов қилишга бошлабди: “Хўш, Абдул
ла, бу нарсаларни қаёқдан олдинг, 
ҳалолданми, ким сенга шунча пул, 
молни берди?” Абдулла кулибди: “Ҳу
кумат берди, да да! Бу — менинг, ўша, 
ёзиб юрган хат ларимнинг ҳосили... 
Ёзганларим — “Ўтган кунлар” китоб 
бў либ чиқди!” деб жавоб қилибди. 
Қо дир бобо қувониб, “Ҳа-ҳа, шунақа 
дегин, баракалла, барака топ, ўғлим. 
Бўлмаса, ёзувингни қўйма, бунда гап 
кўп экан!” дебди...

Бу ҳикоя, албатта, ҳақиқатдан бир 
мунча йироқ, ҳар ҳолда, уйдагилар
дан эшитилмаган, ҳақиқат бўлса ҳам, 
Қодирийнинг бошқа бирон дастлаб
ки асарига мансуб, “Ўтган кунлар”га 
тааллуқсиз гапдир. Чунки “Ўтган кун
лар” босилиб чиққан пайтда, юқори
да айтилгандай, Қодир бобом дунёда 
йўқ эдилар. Шундай бўлса-да, бу 
миш-мишнинг бир қиймати шундаки, 
романнинг босилиб чиқиши бир эртак
ка айланган...

(Давоми келгуси сонда)

  (Бошланиши 3-бетда)
Ўрни келганда шуни ай

тиш керакки, бундай жиноий 
қилмиш лар, ҳақиқатан ҳам, 
асоратли ва оғир оқибатли 
жиноий ҳодисалар туркумига 
киради. Бунинг устига бундай 
қилмиш суд ёки тергов ҳара
катлари олиб борилаётган 
пайтда бевосита айбланувчи 
шахс тарафидан ва такроран 
содир қилинса, унинг оқибати 
янада оғир кечиши турган гап. 
Шу маънода айтганда, М.Раҳ
монов томонидан такроран 
содир этилган қилмиш Жино
ят кодексининг ўта оғир жино
ий қилмишни назарда тутувчи 
267-моддаси 2-қисми “а” банди 
бўйича малакаланди. Тергов 
ва суд жараёнида гумонланув
чини ўз тарбиясига олган ота
си ва тоғаси зиммаларидаги 
бурч ва мажбуриятга лоқайд 
қарашгани маълум бўлди. Бор-
йўғи, бир ярим ой ичида содир 
этилган икки жиноий қилмиш 
айнан шундай эътиборсизлик 
ва лоқайдликларнинг мантиқий 
якуни сифатида бўй кўрсатди. 

Суд масаланинг айнан шу 
жиҳатини ҳам назарда тутди. 
Тергов органининг М.Раҳмо
новни жамиятдан вақтинча 
ажратиш тўғрисидаги сўрови 
гумонланувчининг қонуний ва
кили, жараёнга жалб қилин
ган таълим ташкилоти вакили 
ва адвокат иштирокида кўриб 
чиқилди. М.Раҳмоновнинг хат-
ти-ҳаракатида янада оғир 
қил мишга мойиллик аломати 
яққол сезилаётгани алоҳида 
қайд этилди. Бундай вазиятда 
шахсни назоратсиз қолдириш

нинг оқибати хайрли тугашига 
ишонч йўқ. Суд эҳтимол тутил
ган бу каби ҳолатларни эъти
бордан четда қолдирмади. Гу
монланувчига нисбатан, гарчи 
ҳали анча ёш бўлса-да, вақтин

чалик ҳибсда сақлаш эҳтиёт 
чорасини қўллашни мақсадга 
мувофиқ деб топди. Агар 10 кун 
ичида айб эълон қилинмаган 
тақдирда, уни қамоққа олишга 
оид суд ажрими бекор қилини
ши мумкинлиги тушунтирилди.

Маъмурий хуқуқбузарлик
нинг бу каби ажри Гурлан ту
манидаги Ёрмиш маҳалласида 
яшовчи Сотимбой Ҳожибоевни 
ҳам сўроқлаб келди. У ўзининг 
4 нафар фарзандига оталик 
фарзини муносиб тарзда адо 
этишдан бўйин тов лагани, 
аниқроғи, зиммасидаги мажбу
риятни кўр-кўрона бажармага
ни ошкор бўлди. 

Аниқланган фактларга қара
ганда, у собиқ турмуш ўртоғи 
Д.Тожиевага фарзандлари тар-

бияси учун алимент тўлови 
юзасидан 2013 йил 28 март
да чиқарилган суд буйруғига 
беписандлик билан қараган. 
Зиммасидаги тўлов мажбурия-
тини адо этишдан кам эмас, 

нақ 12 йил мобайнида бўйин 
товлаб келган. Бу вақт мобай
нида фарзандлар тарбияси 
учун тўланмай қолган алимент 
маблағлари миқдори осмонга 
ўрлаб, қиймати ҳам тўхтовсиз 
ортган. Юзага келган катта 
миқдордаги қарзни узиш,собиқ 
турмуш ўртоғи ва фарзандлари 
олдидаги бурчи ва мажбурият
ларини адо этишга қаратилган 
талаб ва огоҳлантиришлардан 
наф чиқмаган. Қарздорликнинг 
умумий миқдори 2025 йилнинг 
1 мартига келиб, нақ 207,1 мил
лион сўмни ташкил этган.

Зиммасидаги оталик бурчи
ни бажармаган, фарзандла
рини моддий таъминлашдан 
бўйин товлаган С.Ҳожибоев 
Маъмурий жавобгарлик тўғри

сидаги кодекснинг 474-модда
си, 1-қисми бўйича жавобгар
ликка тортилди. Иш юзасидан 
тўпланган ҳужжатлар суднинг 
эътиборига ҳавола қилинди. 
Суд маъмурий ишни батафсил 
ўрганиб чиқди. Жавобгар ай
бидан тонмади, унга иқрорлик 
билдирди. Шу билан бирга, қо-
нун мурувватига умидворлик 
оҳангида айрим ҳолатларни 
инобатга олишни сўради. Унинг 
айтишича, 2013-2017 йиллар 
оралиғида тўрт нафар фарзан
ди унинг қарамоғида бўлган. Те
гишли суд маҳкамасининг 2017 
йилги қарорига асосан, икки 
нафар фарзанди собиқ умр 
йўлдоши Д.Тожиеванинг қара
моғига олиб берилган. Қолган 2 
нафар фарзанднинг тарбияси 
унинг зиммасига юклатилган.

 С.Ҳожибоев ҳозир фарзанд
ларининг барчаси вояга етгани 
ва Тошкент шаҳрида таълим 
олаётгани, уларнинг тарбия-
сига бефарқ қарамаётгани: 
маблағ ва озиқ-овқат билан 
таъминлаб келаётганини таъ
кидлади. Бироқ ўз гарданига 
юкланаётган катта миқдордаги 
алимент қарздорлиги нотўғри 
ҳисоблангани, бунча ҳажмдаги 
маблағни қоплаш имкони мав
жуд эмаслигини қайд этди.

Судда жабрланувчи мақоми
да кўрсатма берган Д.Тожиева 
жавобгарнинг бу иддаосини 
тан олмади ва С.Ҳожибоевга 
нисбатан қонуний жазо тайин
лашни сўради.

Суд жавобгар ва жабрла
нувчининг баёнотини далил ва 
ҳужжатлар асосида текширди. 
Бунда С.Ҳожибоевнинг Тошкент 

шаҳрида таҳсил олаётган фар
зандларини моддий жиҳатдан 
таъминлаётгани тўғрисидаги 
важлари ўз исботини топмади. 

Бундай вазиятда айбланувчи 
шахсни жазодан ва зиммасида
ги тўлов мажбуриятидан озод 
қилишнинг имкони йўқ. Жа
вобгарнинг суддаги кўрсатма
си факт ва далиллар асосида 
ўз тасдиғини топса, масалани 
унинг фойдасига ҳал қилиш 
мумкин. Суд бу ҳолатни назар
да тутиб, С.Ҳожибоев қарийб 
12 йилдан буён адо этилмай 
келаётган ва бугунги кунга ке
либ, 207 миллион сўмдан ошиб 
кетган алимент тўлови учун жа
вобгар, деган хулосага келди. 

Чиндан ҳам, фарзанд – оила 
бахти, бутун жамиятнинг иқ
боли, келажак бунёдкори. Уни 
муносиб даражада камолга ет
казиш эса, биринчи галда, ҳар 
бир ота-онанинг бурчи, зимма
сидаги мажбурият саналади. 
Афсус ки, С.Ҳожибоев зимма
сидаги бу мажбуриятга бепи
сандлик билан қаради, оталик 
фарзи ва қарзини муносиб да
ражада адо этишдан очиқчаси
га бўйин товлади. Қонун ва жа
мият бу ҳолга бефарқ эмас. Суд 
ана шу хулосага суянган ҳолда 
ҳу қуқбузар С.Ҳожибоевни маъ
мурий қамоқ жазосига маҳкум 
этди. 207,1 миллион сўмлик 
алимент тўлови мажбуриятини 
унинг зиммасида қолдирди.

Дилмурод ЮСУПОВ, 
жиноят ишлари бўйича 

Гурлан тумани суди 
тергов судьяси 

Абдулла СОБИРОВ, 
“Куч – адолтада” мухбири

ЖАЗОНИНГ 
МУҚАРРАРЛИГИНИ 
ТАЪМИНЛАШДА МУҲИМ 
ЎРИН ТУТАДИ

 Албатта, кўзойнак ўз-ўзидан 
пайдо бўлиб қолгани йўқ, бал
ки унинг ўзига хос яратилиш 
тарихи бор. Аниқроқ айт ганда, 
кўзойнак жуда қадим даврлар
да ихтиро қилинган. Масалан, 
XII асрда Хитойда ҳакамлар 
гувоҳлардан ўз нигоҳини яши
риш мақсадида, сурма ранг 
кварц пластиналаридан фой
даланган. Бошқа бир тарихий 
манбаада эса, 1240 йилда Хи
тойда яратилган китобларнинг 
бирида “қарияларнинг кўриш 
қобилиятини яхшиловчи “аи-
таи” деб номланган мослама” 
ҳақида фикр юритилган.

Кўзойнак таққан одамнинг 
илк сурати 1352 йилда чизил
ган бўлиб, унда кўзойнак тақиб, 
хат ёзиб ўтирган Уго ди Про
ванс исм-шарифли шахс тас-
вирланган. 

Бундан ташқари қадим за
монларда шимолий ҳудудлар
да яшайдиган халқлар орасида 
тўқ рангли шишадан ясалган 
кўзойнаклар тақиш урфга кир
ган, бу мосламалар кўзни ўта 
кучли ёруғликдан ҳимоя қил
ган. Қуёш нуридан асраш учун 
мўлжалланган илк кўзойнаклар 
эса, Осиё ва Америка халқлари 
томонидан яратилган. 

Тарихчиларнинг фикрича, қа
димги римликлар оптик қурил
малар ва линзалар тайёрлаш 
бўйича чинакам мутахассис 
бўлишган. Негаки, Ўрта Ер ден
гизи атрофидаги мамлакатлар
дан топилган то пилмаларнинг 
баъзилари Юнонистон ва Рим 
ҳудудларига тегишли бўл
ган. Лекин энг қадимги линза 
шаклидаги буюмлар Мисрда 
топилган. Масалан, 1883 йилда 
Мисрнинг шимолий пойтахти 
бўлган Танисда эрамиздан ав
валги II асрга тааллуқли лин
залар топилган. Бу ашёлар, 
асосан, Париждаги Лувр каби 
бир қатор Европа музейларида, 
қолганлари эса Миср қадимий 
музейида намойиш этилади ва 
улар “Танис хазиналари” деб 
номланади. Шунингдек, ўша 
давр да одамлар линзалардан 
олов ёқиш учун ҳам фойдала
нишган. Бугунги кунда шундай 
қадимий линзаларнинг 200 
га яқини Британия музейида 
сақланмоқда. 

Кези келганда шуни қайд 
этиш жоизки, кўзойнак тақиш 
ҳам дунё халқлари мадания
тида ўзига хос маънони анг-
латган. Масалан, Испанияда 
шахснинг таққан кўзойнагининг 
катта-кичиклигига қараб, унинг 
жамиятдаги мавқени билиб 
олишган. Яъни кўзойнак қан
чалик катта бўлса, унинг эгаси 
жамиятда шунчалик юқори ну
фузга эга бўлган. 

Қадимги Италияда юқори си
фатли кўзойнаклар ўта қиммат
баҳо буюм сифатида қадрлан
ган. Ўша даврда аҳолининг бой 
зодагонлари кўзойнакларини 
бошқа мол-мулклари қаторида 
авлодларига мерос қилиб қол
дирган.

Африкада жойлашган айрим 
қабила вакиллари орасида бу
гунги кунда ҳам кўзойнак тақиш 
ҳуқуқига фақат қабиланинг энг 
обрўли аъзоларигина ҳақли ҳи
собланади. Қизиғи шундаки, бу 
ҳудудда кўзойнак умуман ой
насиз бўлиши ҳам оддий ҳолат 
саналар экан. 

Йиллар ўтиши билан кўзой
накларнинг кўриниши ва уларни 
тақиш одатлари ҳам такомил

лашиб борган. XVI асрга қадар 
кўзойнаклар оптик кучи кичик 
йиғувчи, яъни фақат узоқни 
кўра олмайдиган кишилар учун 
мўлжалланган. Кейин чалик 
эса, мутахассислар то мони-
дан оптик кучи катта сочувчи 
кўзойнак лар ҳам яратилган, ўз 
нав батида, бу мослама яқинни 
кўролмайдиган кишиларнинг 
мушкулини осон қилган. 

Мутахассисларнинг фикри
ча, бугунги замонавий кўри
нишдаги кўзойнаклар 1284 
йил  да италиялик ихтирочи 
Сальвино Д'Армате томонидан 
яратилган. Айни пайтда дунёда 
энг кўп кўзойнак ишлаб чиқа
рувчи мамлакат ҳам Италия 
саналади. 

Қуёш нуридан ҳимоя қилув
чи кўзойнакларнинг биринчи 
улгуржи харидори Наполеон 
Бонапарт саналади. У 1798 
йилда Мисрга ҳарбий юриш
га тайёргарлик кўраётганда, 
аскарлари учун 200 мингта кў
зойнак сотиб олган.

Таъкидлаш жоизки, 1784 
йил да Америка президенти 
Бенжа мин Франклин бифокал, 
яъни юқори қисми узоқда, паст
ки қисми эса, яқинда жойлаш
ган нарсаларни кўришга мўл
жалланган линзаларни ихтиро 
қилган. Бу ёғини сўрасангиз, 
Б.Франклиннинг кўзлари узоқ
ни ҳам, яқинни ҳам яхши кўр
маган. Шу боис, у доимо кўзой
нагини алмаштиришга мажбур 
бўлган. Шу эҳтиёж боис у икка
ла турдаги линзаларни битта 
рамкага жойлаштириш ғоясини 
ўйлаб топган. 

Қадимда кўзойнак тақиш 
судьялар учун мажбурий ҳи
собланган бўлса, бу анъана 
бугунги кунда америкалик по
лициячилар томонидан давом 
эттирилмоқда. Махсус ки йим-
бошнинг бир қисми бўлган 
қуёшдан сақлайдиган кўзойнак-
лар уларнинг нигоҳидаги ифо
дани яшириб туришга ёрдам 
беради ва улар ҳар қандай ва
зиятда ҳам ўзларини хотиржам 
тутишади. Бундан ташқари, 
америкалик полициячиларнинг 
кўз ойнаклари ҳайратланарли 
ху сусиятларга эга: кўзойнак
нинг гардиши ёнғинга чидамли 
пластмассадан ясалган, линза
лари эса, ўқ ўтказмайди.

Кўзойнак ишқибозлари учун 
яна шуни айтиш мумкинки, 
дунё даги энг қимматбаҳо кў
зойнак Швециядаги модалар 
уйи томонидан яратилган бў
либ, у махсус буюртма асосида 
фақат бир нусхада ишлаб чиқа
рилган, нархи 408 минг доллар
ни ташкил этади. 

Бугунги кунда қуёш нуридан 
сақ лайдиган кўзойнак ларнинг 
энг катта мухлиси машҳур анг-
лиялик қўшиқчи ва бастакор 
Элтон Жон бўлиб, унинг шах
сий коллекция сида 20 000 дан 
зиёд турли хил кўринишда
ги кўзойнак лар бор. Элтон 
Жон нинг ҳашаматли уйида 
кўзойнак лар учун махсус хона 
мавжуд бўлиб, у ерда ҳарорат 
доимий равишда +16° даража
ни ташкил этади.

Бугунги кунда энг катта 
шов-шувга сабаб бўлаётган кў
зойнак эса, шубҳасиз, АҚШнинг 
“Google” компания си томони
дан ишлаб чиқарилган “Google 
Glass” кўзойнаги бўлиб, ис
талган вақтда тўғридан-тўғри 
видео тасвирга тушириш ва су
ратга олиш имконини беради.

Бугунги кунда ҳар биримиз учун бир 
қатор қулайликлар яратадиган оддий-

гина кўзойнакдан кўпчилик фойдаланади. 
Кўзойнак нафақат кўриш қобилиятини яна-

да ошириш, балки кўзларимизни шикастланиш, 
қуёш нури, чанг-тўзон ва шамолнинг таъсиридан 

ҳимоя қилишда ҳам муҳим восита ҳисобланади.

КЎЗОЙНАК ОЛАМИ

ҒАРОЙИБОТЛАРИ
Тарих тилсимлари

ҚОДИРИЙНИ 
йиғлатганКумуш


